
ᐊᑐᓕᖁᔭᐅᔪᖅ ᐊᐅᓚᑦᓯᓂᖕᒧᑦ ᐸᖕᓇᐅᑎ,  

ᑲᓇᓐᓇᖅᐸᓯᐅᖕᒥᐅᑕᑦ, ᑲᓇᑕᒥ ᕿᖕᖑᑑᖏᑕ 

 

ᓇᐃᓈᖅᓯᒪᔪᖅ 

 

ᐅᓇ ᓇᐃᓈᖅᓯᒪᔪᖅ ᐅᓂᒃᑳᖅ ᑐᓂᔭᐅᔪᖅ ᐊᑐᓕᖁᔭᐅᔪᒧᑦ ᐊᐅᓚᑦᓯᓂᖕᒧᑦ 

ᐸᖕᓇᐅᑎᐅᔪᖅ ᕿᖕᖑᑑᓄᑦ, ᑲᓇᓐᓇᖅᐸᓯᐅᖕᒥᐅᑕᐅᔪᓄᑦ.  ᕿᖕᖑᑑᑦ ᐃᓕᔭᐅᓚᐅᖅᓯᒪᔪᖅ 

ᐃᓱᒫᓗᓐᓇᖅᓯᔪᒦᓕᖅᑎᑕᐅᓪᓗᑎᒃ ᐆᒪᔪᑦ ᐃᓅᓴᓪᓕᓗᐊᖁᓇᒋᑦ ᐱᖁᔭᖓᑎᒍᑦ 2000ᒥ.  

ᖃᐅᔨᒋᐊᖅᑕᐅᑲᓐᓂᓚᐅᖅᑐᖅ ᑲᓇᑕᒥ ᑭᓪᓕᓯᓂᐊᖅᑏᑦ ᑲᑎᒻᒪᔨᕋᓛᖏᓐᓄᑦ 2011ᒥ 

ᐊᓱᐃᓪᓛᒃ ᐃᓱᒫᓗᓐᓇᑦᓯᔪᒦᓕᖕᓂᖏᑦ ᑐᑭᓯᔭᐅᑦᓯᐊᓚᐅᕐᑐᑦ.   

 

 

 

 

 

 

 
 

ᐅᓪᓗᖓ ᖃᐅᔨᓴᖅᑕᐅᓂᕕᓂᖏᑕ: ᒪᐃ 2011 
 

ᐊᑎᖓ (ᐃᓚᒌᓂᖓᕐᑐᑦ): ᕿᖕᖑᑑᑦ, ᑲᓇᓐᓇᖅᐸᓯᖕᒦᑦᑐᑦ 
 

ᖃᐅᔨᒪᔨᑕᐃᑦ ᐊᑎᖃᕐᑎᓯᓂᖏᑦ: Bucephala islandica 
 

ᐱᔾᔪᑎᖓ ᐃᓕᔭᐅᓯᒪᓂᖓᑕ:  ᑲᓇᓐᓇᖅᐸᓯᖕᒦᑦᑐᑦ ᑎᖕᒥᐊᖑᖃᑎᒌᑦ ᑲᑦᓰᓐᓇᐅᒻᒪᑕ.  

ᐊᒃᑕᖕᓇᕈᑎᒋᔭᐅᔪᑦ ᐆᒃᑑᑎᒋᓗᒍ ᓇᔪᒐᑭᓗᐊᖕᓂᖏᓐᓄᑦ ᐅᖅᓱᐊᓗᖕᓂᓗ 

ᑯᕕᔪᖃᑐᐃᓐᓇᕆᐊᖃᖕᓂᖓᓄᑦ ᑐᑭᓯᔭᐅᓯᒪᔪᑦ, ᐱᐅᖏᑦᑐᖅᑕᖃᖏᑦᑐᖅ 

ᐊᒃᑐᐃᓂᕐᓗᒍᓐᓇᖕᓂᖓᓂᒃ ᑎᖕᒥᐊᖑᖃᑎᒌᑦᑐᓂᒃ. 
 

ᑲᓇᑕᒥ ᓇᓂᔭᐅᔪᓐᓇᖅᑐᑦ: ᑯᐸᐃᒃ, ᓅ ᕗᕋᓐᔅᕗᐃᒃ, ᐳᕆᓐᔅ ᐃᐊᑦᕗᑦ ᕿᑭᖅᑕᖓ, 

ᓅᕙᓯᒃᑯᓴ, ᓅᕙᐅᓐᓛᓐ ᐊᒻᒪᓗ ᓛᐸᑐᐊ 
 

ᐆᒪᔪᖕᓂᒃ ᑭᓪᓕᓯᓂᐊᕐᑎᖏᑕ ᑲᓇᑕᒥ ᖃᓄᐃᓕᖓᑎᒃᓯᓯᒪᓂᖏᑦ:  ᐃᓕᔭᐅᓚᐅᖅᑐᑦ 

ᐃᓱᒫᓗᓇᖅᓯᔪᒨᖅᑕᐅᓪᓗᑎᒃ ᓅᕙᐃᕙ 2000ᒥ.  ᖃᐅᔨᓴᖅᑕᐅᑲᓐᓂᖕᒪᑕ 

ᖃᓄᐃᓕᖓᓕᖕᓂᖏᓐᓂᒃ ᓇᓗᓇᐃᖅᑕᐅᓚᐅᕐᑐᑦ ᐃᓱᒫᓗᓇᖅᓯᒋᐊᖏᑕ ᒪᐃᒥ 2011. 

ᑖᓐᓇ ᓄᓇᖑᐊᖅ 2 ᐊᑐᓕᖁᔭᐅᔪᒥ ᐊᐅᓚᑦᓯᓂᖕᒧᑦ ᐸᖕᓇᐅᑎᒦᖔᖅᑐᖅ.  

ᑕᑯᑦᓴᐅᑎᒃᓯᔪᖅ ᓇᒥ ᓄᓕᐅᖃᑦᑕᖕᓂᖏᓐᓂᒃ, ᐅᑭᐅᒃᑯᑦ ᓇᔪᖃᑦᑕᖅᑕᖏᑦ ᐊᒻᒪᓗ 

ᓱᓗᐃᔭᖅᕕᒋᕙᒃᑕᖏᑦ ᑲᓇᓐᓇᖅᐸᓯᖕᒥᐅᑕᐅᔪᓄᑦ ᕿᖕᖑᑐᖏᑦ ᑲᓇᑕᒥ.  ᑐᖑᔪᕐᑕᐅᓂᖓ 

ᐅᑭᐅᒃᑯᑦ ᐅᐸᒃᓯᒪᕙᒃᑕᖏᑦ, ᐊᐅᐸᖅᑑᓂᖓ ᓄᓕᐅᖅᕕᒋᕙᒃᑕᖏᑦ ᐊᐅᐸᔮᖅᑐᒥᒃ ᑕᖅᓴᓖᑦ 

ᓱᓗᐃᔭᕆᐊᖅᑐᖅᕕᒋᕙᒃᑕᖏᑦ. 

ᐱᖓᓲᓕᖃᖓᔪᐃᑦ ᐃᓚᒌᑦ ᕿᖕᖑᑐᑦ ᓄᓇᖅᔪᐊᓕᒫᖕᒥ: ᐱᖓᖕᓈᓂ,  ᑲᓇᓐᓈᓂᓗ 

ᑲᓇᑕᐅᑉ ᒥᐊᓕᒐᖕᓂᓗ ᐊᒻᒪᓗ ᒥᐊᒃᔅᓯᑲᒥ, ᐊᐃᔅᓛᓐᒥᓗ.  ᐊᑐᓕᖁᔭᐅᔪᖅ ᐊᐅᓚᑦᓯᓂᖕᒧᑦ 

ᐸᖕᓇᐅᑎ ᑐᕌᖓᔪᖅ ᑲᓇᖕᓈᓃᑦᑐᓄᑦ ᑲᓇᑕᐅᑉ, ᒥᐊᓕᒐᐃᓪᓚ ᐊᒻᒪᓗ ᒥᐊᒃᔅᓯᑯ 

ᑎᖕᒥᐊᖑᖃᑎᒌᖏᓐᓄᑦ ᑭᓯᐊᓂ. 

 

ᐊᑐᓕᖁᔭᐅᔪᖅ ᐊᐅᓚᑦᓯᓂᖕᒧᑦ ᐸᖕᓇᐅᑎ ᐃᒪᐃᑐᒥᒃ ᐸᕐᓇᒃᐳᑦ ᐋᕿᑦᓯᒪᓪᓗᑎᒃ 

ᐅᐸᒐᐅᒍᒪᔪᑦ ᑎᖕᒥᐊᖑᖃᑎᒌᑦ ᖃᑦᓯᐅᓂᖏᑦ ᓈᖕᒪᑦᓯᐊᖏᓐᓇᖁᓪᓗᒋᑦ ᕿᖕᖑᑐᑦ, ᑖᓐᓇ 

ᑎᖕᒥᐊᖅ ᐊᑦᑐᖅᑕᐅᓴᕋᐃᑦᑐᖅ ᐊᕙᑎᑦᑕ ᐊᓯᔾᔨᖅᐸᓪᓕᐊᓂᖓᓄᑦ ᑭᓯᐊᓂᓕ 

ᐱᑕᖃᕈᓐᓃᓕᑉᐸᓪᓕᖏᑦᑑᒐᓗᐊᑦ. 

 

ᑖᓐᓇ ᓇᐃᓈᖅᓯᒪᔪᖅ ᐃᑲᖓᑦ ᐃᓗᐃᑦᑐᒥᒃ ᑎᑎᕋᖅᑕᐅᓯᒪᔪᓂᒃ 

ᖃᓪᓗᓈᑎᑑᖓᔪᒦᖔᖅᑐᓂᒃ ᐱᓯᒪᔪᑦ ᕿᖕᖑᑐᐃᑦ ᐊᐅᓚᑦᓯᓂᖕᒧᑦ ᐸᖕᓇᐅᑎᒥᒃ. 

 

ᑎᑎᕋᖅᑕᐅᒋᐊᖓᓚᐅᖅᑐᑦ ᖃᓪᓗᓈᑎᑑᖅᑐᖅ ᐊᑐᓕᖁᔭᐅᑎᓪᓗᒍ ᐊᐅᓚᑦᓯᓂᖕᒧᑦ 

ᐸᖕᓇᐅᑎ ᑐᓂᔭᐅᓯᒪᔪᖅ ᓄᓇᕘᒥ ᐆᒪᔪᓕᕆᔨᒃᑯᖏᑕ ᑲᑎᒻᒪᔨᖏᓐᓄᑦ ᑕᐃᑦᓱᒥᖓ 

ᖃᐅᔨᒋᐊᑲᓐᓂᕈᓐᓇᖅᑐᑦ. 

 

ᒥᑦᓵᓄᑦ ᕿᖕᖑᑐᑦ (ᒪᑉᐱᖅᑐᒐᖏᓐᓂ 2ᒥ 5ᒧᑦ) 

ᑕᒪᓐᓇ ᐊᑐᓕᖁᔭᐅᔪᖅ ᐊᐅᓚᑦᓯᓂᖕᒧᑦ ᐸᖕᓇᐅᑎ ᕿᖕᖑᑑᓄᑦ ᑐᑭᓯᓇᖅᑎᒃᓯᒐᓚᒃᐳᖅ  

ᕿᖕᖑᑐᑦ ᖃᓄᐃᓐᓂᖏᓐᓂᒃ, ᐃᓚᒌᓃᖔᕐᓂᖏᑦ ᐊᒻᒪᓗ ᐊᖁᓵᖅᑕᕐᕕᖏᑦ 

ᓇᔪᖅᑕᐅᕙᒃᑐᓪᓗ ᑲᓇᑕᒥ, ᐱᑭᐅᖃᕐᕕᖏᑦ ᐅᑭᐅᒃᑯᑦ ᓇᔪᖅᐸᒃᑕᖏᑦ ᓂᕆᓇᓱᒃᕕᒋᔭᖏᑦ 

ᓄᓕᐅᕈᓐᓃᕈᑎᒋᒍᓐᓇᑐᐃᓐᓇᕆᐊᓕᖏᓪᓗ. 

 ᕿᖕᖑᑐᑦ ᑕᕆᐅᖕᒥᐅᑕᐅᔪᖅ.  ᐊᖑᑎᕕᐊᖏᑦ ᕿᓐᓂᖅᑕᐅᔪᑦ 

ᖃᑯᕐᑕᖃᕐᓱᑎᒃ ᓂᐊᖁᖏᑦ ᕿᓪᓕᖅᑐᑎᒃ ᐸᐴᔪᑦ ᐊᒻᒪᓗ ᖃᑯᖅᑕᖃᕐᑐᓂ 

ᓯᒡᒍᖓᑕ ᐊᕙᓗᐊᑕ ᐊᑖᒍᑦ.  ᐊᖕᓇᕕᐊᖏᑦ ᑲᔪᐃᑦ ᖃᑯᕐᑕᖃᕐᑐᑎᒃ 

ᐅᑭᐅᒃᑯᑦ ᐅᐱᖔᑯᓪᓗ ᐊᐅᐸᔮᖅᑐᒥᒃ ᓯᒡᒍᖃᓲᑦ.  

 6800ᖑᒋᐊᖏᑦ ᑲᖐᒋᔭᐅᓯᒪᔪᑦ ᑲᓇᖕᓇᖅᐸᓯᐊᓂ ᑲᓇᑕᐅᑉ, ᒥᐊᓕᒐᖕᓂᓗ 

ᐊᒻᒪᓗ ᒥᐊᒃᔅᓯᑯᒥ.   

 ᕿᖕᖑᑐᑦ ᐱᑭᐅᖃᓲᑦ ᓇᐹᖅᑐᓂ. 

 ᓄᓕᐅᓲᖑᔪᑦ ᐅᐊᓐᓈᓂ St. Lawrence Estuaryᒥ ᐊᒻᒪᓗ Gulf in the 

boreal forest ᑲᓇᓐᓈᓂ North America, ᐅᑭᐅᒃᑯᑦ St. Lawrence 

Estuaryᒦᓲᑦ ᐊᒻᒪᓗ Gulfᒥ.   

 ᕿᖕᖑᑐᑦ ᐱᑭᐅᖃᓲᖑᖏᑦᑐᑦ ᓄᓇᕘᒥ ᐅᑭᐅᒃᑯᓪᓗ ᓄᓇᕘᒥᐸᖏᑦᑐᑦ, 

ᑭᓯᐊᓂ ᐊᑐᕐᓗᒋᑦ ᖃᖓᑦᑕᖅᑎᑕᐅᓯᒪᔪᒃᑯᑦ ᖃᐅᔨᓴᐅᑏᑦ, ᐊᖑᑎᕕᐊᑦ 

ᖃᐅᔨᔭᐅᓯᒪᔪᑦ ᓱᓗᐃᔭᖃᑦᑕᕆᐊᖏᑕ ᐅᑭᑦᑕᖅᑐᒥ ᓯᓈᖓᓂ ᑲᓇᓐᓈᓂ 

ᕼᐊᑦᓴᓐ ᐸᐃ ᐊᒻᒪᓗ ᐅᖓᕙᐅᑉ ᐃᒪᖓᓂ ᓛᐸᑐᐊᓪᓗ ᓯᓈᖓᑕ ᐅᐊᓐᓈᓂ 

ᐊᒻᒪᓗ ᓯᓈᖓᑕ ᓂᒋᐊᓂ ᕿᑭᖅᑖᓘᑉ.  ᖃᐅᔨᒪᔭᐅᓗᐊᖏᑦᑐᑦ ᓇᒥ 

ᓱᓗᐃᔭᓲᖑᒻᒪᖔᑕ ᐊᖕᓇᕕᐊᖏᑦ.   

 ᐃᖃᓗᖃᖏᑦᑐᒥᐅᑕᐅᕙᒃᑐᑦ ᑕᓯᖕᒥ ᓄᓇᐅᑉ ᖁᕝᕙᓂᓯᓐᓂᖓᓃᓲᖑᔪᑦ 

ᓄᓕᐅᖅᑐᑎᒃ ᐱᕈᐃᕙᓪᓕᐊᓪᓗᑎᓪᓗ ᕿᑐᖓᖏᓐᓂᒃ.  ᐃᖃᓗᖃᖏᑦᑐᐃᑦ 

ᑕᓰᑦ ᐱᑕᖃᖕᓂᖅᓴᐅᒻᒪᑕ ᖁᐱᕐᕈᕈᔪᖕᓂᒃ, ᐃᖃᓗᖃᖅᑐᓂᒃ, ᓂᕆᔭᒃᓴᓂᒃ 

ᐱᑕᖃᖕᓂᖅᓴᐅᓗᓂ ᕿᖕᖑᑑᓄᑦ. 

 

ᐊᒃᑕᖕᓇᕈᑕᐅᔪᑦ ᕿᖕᖑᑑᓄᑦ (ᒪᑉᐱᖅᑐᒐᖏᓐᓂ 6ᒥ 8ᒧᑦ) 

ᐅᑯᐊ ᐅᖃᐅᓯᐅᓕᖕᒥᔪᑦ ᐊᑐᓕᖁᔭᐅᔪᓄᑦ ᐊᐅᓚᑦᓯᓂᖕᒧᑦ ᐸᖕᓇᐅᑏᑦ ᐅᖃᐅᓯᖃᕐᑐᑦ 

ᑭᓱᐃᑦ ᐊᒃᑐᖅᑕᐅᔾᔪᑎᒋᔭᐅᑐᐃᓐᓇᕆᖃᖕᒪᖔᑕ  ᕿᖕᖑᑑᓂᒃ ᐊᑉᐸᓯᖅᑎᕆᔪᓐᓇᖅᑐᑦ.  

ᐊᖏᓛᖓᓐᓂᒃ ᐱᒋᐊᕐᓗᓂ ᐃᓱᒫᓘᑕᐅᔪᑦ, ᑕᓪᓕᒪᐅᔪᑦ ᐊᒃᑐᖅᑕᐅᔾᔪᑎᒋᓗᐊᑕᖏᑦ 

ᕿᖕᖑᑑᑦ. 

 ᓇᐹᖅᑐᐃᔭᐃᔩᑦ - ᓇᐹᖅᑐᖃᕈᓐᓃᖕᓂᖓᓄᑦ 

ᐱᑭᐅᖃᕐᕕᐅᒐᔭᖅᑑᒐᓗᐊᓂᒃ ᐊᒻᒪᓗ ᓇᔪᒐᖃᕐᕕᒃᓯᐊᕙᐅᒍᓐᓃᖅᑐᑦ 

ᐱᔾᔪᑎᒋᓪᓗᒍ ᐊᒥᓲᓂᖅᓴᐃᑦ ᑕᐃᑯᖓᖃᑦᑕᓕᖕᓂᖏᓐᓄᑦ 

ᑲᒪᒋᔭᐅᕙᓚᐅᖏᑎᓪᓗᒋ (ᐃᓄᓐᓄᑦ) ᑕᓰᓪᓗ ᒫᓐᓇᐅᔪᖅ 

ᐱᔭᕆᐊᑭᓕᖅᑎᓪᓗᒍ ᐅᐸᒋᐊᖓ. 

 ᐃᖃᓗᖃᓕᖅᑎᑕᐅᔪᑦ - ᐱᑕᖃᓕᖅᑎᑕᐅᓂᖏᑦ ᐃᖃᓘᔪᓂᒃ ᑕᓰᑦ 

ᐃᖃᓗᖃᓚᐅᖏᑑᒐᓗᐊᓂᒃ ᓂᕆᔭᒃᓴᖏᑦ ᐊᑐᐃᓐᓇᐅᖏᓂᖅᓴᐅᓕᕐᓱᑎᒃ 

ᕿᖕᖑᑑᓄᑦ  

 ᐅᖅᓱᐊᓗᐃᑦ ᑯᕕᔪᑦ - ᐅᖅᓱᐊᓗᐃᑦ ᑎᖕᒥᐊᓄᑦ ᑕᕆᐅᖕᒥᐅᑕᓄᑦ 

ᓱᓗᖏᓐᓅᖃᒍᓐᓇᖕᒪᑕ ᐅᖂᔪᓐᓇᐃᓕᒍᑎᒋᓗᒍᑦ ᐅᒃᕙᓗᓐᓃᑦ 

ᓂᓪᓕᓇᒍᓐᓇᐃᓪᓕᓗᓂ ᑎᖏᒍᓐᓇᐃᓕᒍᑎᒋᓕᕐᓗᓂᐅᒃ. 

 ᐊᖑᓇᓱᑦᑕᐅᓂᖏᑦ - ᒐᕙᒪᑐᖃᒃᑯᓐᓂᒃ ᒪᓕᒐᖅᑕᓕᒃ 

ᐊᖑᓇᓱᑦᑕᐅᓂᐊᖅᑎᓪᓗᒋᑦ ᕿᖕᖑᑑᑦ  (ᐆᒃᑑᑎᒋᓗᒋᑦ ᐴᒃᓴᐃᑦ 

ᖃᑦᓯᐅᒍᓐᓇᖕᓂᖏᑦ ᐊᒻᒪᓗ ᐱᓯᒪᑦᓯᔪᓐᓇᖕᓂᖏᑦ ᖃᑦᓯᓂᒃ), ᑭᓯᐊᓂ, 

ᓄᓕᐅᖅᕕᒋᔭᖏᓐᓂᒃ ᐊᒻᒪᓗ ᐋᒃᑑᕙᐅᑎᓪᓗᒍ ᐊᖑᓇᓱᑦᑕᐅᒍᓐᓇᖕᓂᖏᑦ 

St. Lawrence Estuaryᒥ  ᐊᒻᒪᓗ Gulfᖓᓂ, ᐃᓱᒫᓗᒋᔭᐅᔪᑦ 

ᐱᔾᔪᑎᒋᓪᓗᒍ ᐊᔾᔨᖃᒐᓚᖕᓂᖏᓐᓄᑦ ᕿᖕᖑᑑᓂᒃ ᑎᖕᒥᐊᖑᔪᓂᑦᑕᐅᖅ 

Common Goldeneyeᓂᒃ ᑐᖁᓯᓇᓱᒃᑐᓂᒃ.  ᐃᓱᒫᓗᒋᔭᐅᖏᑦᑐᑦ 

ᐱᔭᐅᖃᑦᑕᖕᓂᖏᑦ ᓱᓗᐃᔭᕐᕕᒋᕙᒃᑕᖏᓐᓂᒃ (ᐆᒃᑑᑎᒋᓗᒍ ᓄᓇᕘᒥ). 

 ᓄᓇᖓᑕ ᓱᕈᓐᓇᖅᑐᖃᖕᓂᖓ - ᕿᖕᖑᑑᓄᑦ ᖃᐅᔨᒪᔭᐅᔪᑦ 

ᓄᐊᓲᖑᒋᐊᖏᑦ ᓄᓇᐅᔪᓂ ᓱᕈᓐᓇᖅᑐᖃᓕᖅᑐᒥᒃ.  ᖃᓄᖅ 

ᐊᒃᑐᖅᑕᐅᒐᔭᖕᓂᖓᓂᒃ  ᕿᖕᖑᑑᓄᑦ ᖃᐅᔨᒪᔭᐅᖏᑦᑐᑦ. 

ᐊᐅᓚᑦᓯᓂᖕᒧᑦ ᐊᑐᖅᑕᐅᔪᑦ (ᒪᑉᐱᖅᑐᒐᖏᓐᓂᒃ 8ᒥ 11ᒧᑦ) 

ᐊᑯᓂᐅᔪᒃᑯᑦ ᐅᐸᒐᐅᒍᒪᔪᖅ ᐊᐅᓚᑦᓯᓂᖕᒧᑦ ᐸᖕᓇᐅᑎᒥ ᑲᒪᒋᓗᒍ ᐊᒻᒪᓗ, ᐱᔭᒃᓴᐅᒍᓂ, 

ᐊᒥᓱᖑᑎᒋᐊᕐᓗᒋᑦ ᐊᖁᓵᖅᑕᕐᕕᖏᓪᓗ ᓇᔪᖅᑕᐅᕙᒃᑐᑦ ᕿᖕᖑᑑᓄᑦ, ᑲᓇᓐᓈᓃᑦᑐᑦ 

ᑎᖕᒥᐊᖑᖃᑎᒌᑦ, ᑲᓇᑕᒥ.  ᑲᔪᓯᑦᓯᐊᖁᓪᓗᒍ ᑕᒪᓐᓇ ᐅᐸᒐᐅᒍᒪᔪᖅ, ᐊᖏᓂᕆᔭᖏᑦ 

ᑎᖕᒥᐊᖑᖃᑎᒌᑦ ᑲᒪᒋᔭᐅᔭᕆᐊᖃᖕᓂᐊᕐᑐᑦ ᐅᑭᐅᓄᑦ ᖁᓕᓄᑦ 6800ᖑᔪᓄᑦ 

ᑎᖕᒥᐊᖑᔪᓄᑦ ᑲᓇᑕᐅᑉ ᑭᓪᓕᐊᑕ ᑎᖕᒥᐊᖑᖃᑎᒌᓄᑦ. 

 

ᖃᓄᐃᓕᐅᕈᑕᐅᓯᒪᓕᕇᖅᑐᑦ ᐱᔭᕇᖅᓯᒪᓪᓗᑎᒃ ᐅᒃᕙᓗ ᐱᒋᐊᕐᐸᓪᓕᐊᓯᒪᓕᖅᑐᑦ 

ᑎᑭᐅᑎᖁᓪᓗᒍ ᐊᐅᓚᑦᓯᓂᖕᒧᑦ ᐅᐸᒐᐅᔪᒪᔪᖅ, ᐃᓚᒋᓗᒍ: ᓄᓇᒥᒃ ᐊᐅᓚᑦᓯᓂᖅ, 

ᓴᐳᔾᔭᐅᓗᑎᒃ ᐃᖃᓗᖃᖏᑦᑐᐃᑦ ᑕᓰᑦ, ᒐᕙᒪᑐᖃᒃᑯᓐᓄᑦ ᑎᖕᒥᐊᑦ ᐅᑎᖅᑕᐸᒃᑐᐃᑦ 

ᐊᖑᓇᓱᒃᑕᐅᒍᓐᓇᖕᓂᖏᓐᓄᑦ ᒪᓕᒐᐃᑦ, ᖃᐅᔨᓴᖕᓃᑦ ᓄᓕᐅᕐᑐᓂᒃ ᐅᑭᐅᒃᑯᓪᓗ 

ᐅᐸᒃᓯᒪᕙᒃᑕᖏᑦ ᑎᖕᒥᐊᑦ, ᓇᔪᒐᖏᑕ ᖃᐅᔨᓴᖅᑕᐅᓂᖏᑦ, ᑎᖕᒥᐊᑦ ᐱᓪᓗᒋᑦ 

ᑎᑎᕋᕐᓯᒪᔪᑦ ᖃᐅᔨᕙᓪᓕᐊᑲᓐᓂᖁᓪᓗᒋᑦ ᐃᓄᐃᑦ ᑭᒃᑯᑐᐃᓐᓇᐃᑦ, ᐅᖃᓕᒫᒐᐃᑦ ᐊᒻᒪᓗ 

ᐊᑭᓐᓇᖕᒥᐅᑕᐃᑦ, ᐊᓯᖏᓪᓗ. 

 

ᖃᓄᐃᓕᐅᕈᑕᐅᒃᑲᓂᖕᓂᐊᕐᑐᐃᑦ ᐋᕿᓱᖅᑕᐅᓯᒪᔪᑦ ᑕᒫᓂ 2011ᒥ ᐊᒻᒪᓗ 2015ᒥ: 

 ᐊᐅᓚᑦᓯᓃᑦ, ᓴᐳᔾᔭᐅᓯᒪᓃᑦ ᐊᒻᒪᓗ ᒥᐊᓂᖅᓯᓂᖅ ᑖᒃᑯᓄᖓ ᑎᖕᒥᐊᓄᑦ 

ᐊᒻᒪᓗ ᓇᔪᒐᖏᓐᓄᑦ - ᐋᕿᑦᓱᐃᓂᖅ ᐱᐅᓂᖅᓴᓂᒃ ᓇᐹᖅᑐᐃᑦ 

ᐊᐅᓚᑕᐅᓂᕆᕙᒃᑕᖏᓐᓂᒃ, ᐱᔪᓐᓇᖏᑎᑕᐅᓗᑎᒃ 

ᐃᖃᓗᖃᖅᑎᒃᓯᕙᓪᓕᐊᓂᖕᒥᒃ ᐃᖃᓗᖃᖏᑦᑐᓂᒃ ᑕᓯᐅᔪᓂᒃ, ᐊᓚᒃᑲᐃᓗᓂ  

ᑎᖕᒥᐊᖕᓂᐊᕈᑕᐅᔪᓐᓇᕐᑐᓂᒃ, ᓴᐳᔾᔨᓯᒪᓂᖅ ᐱᒻᒪᕆᐅᔪᓂᒃ ᐅᑭᐅᒃᑯ 

ᓇᔪᖅᐸᒃᑕᖏᓐᓂᒃ, ᓄᓕᐅᕐᕕᒋᕙᒃᑕᖏᓐᓂᒃ ᐊᒻᒪᓗ ᓱᓗᐃᔭᖅᕕᒋᕙᒃᑕᖏᑦ. 

 ᖃᐅᔨᓴᖕᓃᑦ - ᓄᓕᐅᖅᑎᓪᓗᒋᑦ ᖃᐅᔨᓴᖅᑕᐅᓂᖏᑦ, ᐋᕿᑦᓱᐃᓂᖅ 

ᐅᑭᐅᑯᑦ ᖃᐅᔨᓴᕈᑎᒃᓴᐃᑦ, ᐃᑦᑎᖅᕕᐅᔭᓂᒃ ᐱᑭᐅᖃᖅᕕᒃᓴᓕᐅᕐᓗᒋᑦ 

ᐊᒥᓱᕈᒋᐊᖁᓪᓗᒋᑦ ᐱᑭᐅᖃᕕᒃᓴᐃᑦ. 

 ᑭᒃᑯᑐᐃᓐᓇᐃᑦ ᐃᓚᒋᔭᐅᓗᑎᒃ ᐊᒻᒪᓗ ᐅᖃᖃᑎᒌᖕᓃᑦ - ᐊᓚᒃᑲᐃᓗᓂ 

ᐃᓕᓐᓂᐊᕈᑎᒃᓴᐅᔪᓂ ᐃᓕᓐᓂᐊᖕᒪᑕ ᐊᖑᓇᓱᑦᑏᑦ, ᓄᓇᓕᕆᔩᑦ 

ᐊᖏᔪᖄᖏᑦ ᐊᒻᒪᓗ ᒪᓕᒐᕋᓛᓕᕆᔩᑦ ᕿᖕᖑᑑᓂᒃ, ᐊᕐᕌᒍᑕᒫᑦ 

ᖃᐅᔨᓴᖅᑎᖃᕐᐹᓪᓗᑎᒃ ᐴᒃᓴᐃᑦ ᐱᓯᒪᔭᒋᐊᖃᕐᑕᖏᓪᓗ 

ᒪᓕᑦᑕᐅᑦᓯᐊᓕᕋᓗᐊᖕᒪᖔᑕ, ᐃᓚᒋᔭᐅᑎᖃᑦᑕᕐᓗᒋᑦ ᐃᓚᒋᔭᐅᒍᒪᔪᐃᑦ 

ᑎᒥᐅᔪᑦ ᐊᒃᑕᓇᖕᓂᐅᔪᓐᓇᕐᑐᑦ ᐊᑉᐸᑲᓐᓂᖁᓪᓗᒋᑦ. 

 

ᐊᐅᓚᑦᓯᓂᖕᒧᑦ ᐅᐸᒐᐅᒍᒪᓯᒪᔪᑦ ᐊᑑᑎᖃᑦᓯᐊᓂᖕᒪᖔᑕ ᖃᐅᔨᓴᕐᑕᐅᕙᖕᓂᐊᕐᑐᑦ ᐅᑭᐅᑦ 

ᑕᓪᓕᒪᐃᑦ ᓈᒐᐃᑉᐸᑕ ᐅᑯᐊ ᐃᒪᐃᑦᑐᐃᑦ: 

+ 

 ᐊᑯᓂᐊᓂᖅᓴᐅᔪᒃᑯᑦ, ᑲᓇᑕᒦᑦᑐᑦ ᐃᓚᒌᓐᓃᖓᕐᑐᑦ ᓄᓇᒋᕙᒃᑕᖏᓪᓗ 

ᕿᖕᖑᑑᓄᑦ, ᑲᓇᓐᓇᕐᐸᓯᖕᒥᐅᑕᐅᔪᑦ, ᑲᒪᒋᔭᐅᑦᓯᐊᖕᒪᖔᑕ ᐊᒻᒪᓗ, 

ᐊᑐᖅᑕᐅᔪᓐᓇᕈᓂ, ᐊᒥᓱᖑᒋᐊᕐᑕᐅᓗᑎᒃ. 

 ᐅᑭᐅᓄᑦ ᖁᓕᓄᑦ, ᐃᓚᒌᓐᓃᖔᕐᑐᑦ ᖃᓄᐃᓪᓗᐊᖕᓂᖏᑦ 

ᑲᒪᒋᔭᐅᑦᓯᐊᕐᓗᑎᒃ ᐊᑖᓃᖏᓪᓗᑎᒃ ᐃᒪᓪᓗᐊᕐᑐᒥᒃ 6800 ᑎᖕᒻᒥᐊᑦ 

ᑲᓇᑕᓕᒫᑉ ᓄᓇᖓᑕ .  


